
1. gr.

Önnur málsgr. 2. gr. laga nr. 34, 16. nóv. 1907, falli niður.

2. gr.

Önnur málsgr. 3. gr. sömu laga falli niður.



3. gr.

Önnur málsgr. 17. gr. laga nr. 71, 28. nóv. 1919, falli niður.

4. gr.

Fyrri málsgr. 19. gr. laga nr. 71, 28. nóv. 1919, falli niður, svo og öll 
önnur eldri lagafyrirmæli um starf og embætti skógræktarstjóra.

5. gr.

Framan við siðari málsgr. 19. gr. laga nr. 71, 28. nóv. 1919, bætist 
þessi o r ð :

Búnaðarmálastjóri hefir forstöðu skógræktarmála á íslandi.

G r e i n a r g e r ð .

Með lögum urn læknaskipun, frá 1907, voru stofnuð tvö aðstoðarlæknis- 
embætti, annað á ísafirði, hitt á Akureyri. Brátt lagðist niður embætlið á Akur- 
eyri, en á ísafirði hefir maður baft veitingu fy iir  embættinu um alllanga stund, 
án þess að hafa nokkurl verksvið. Siðan embættið var stofuað hefir fjölgað hjer- 
aðslæknum i ísafjarðarsýslu, svo að hin upprunalega þörf er breylt. Embættið er 
nú með öllu þarflaust og óviðeigandi að halda því við.

1 launalögunum frá 1919 er gert ráð fyrir, að vegamálastjóri og vitamála- 
stjóri hafi aðstoðarmenn, og sitja menn i þessum embættum. Hinsvegar er sýni- 
legt, að á næstu misserum verða hvorki bygðir vegir nje vitar. Aðstoðarmenn 
þessir eru því með öllu óþarfir, og er þvi lagt til að spara fje það, sem til þeirra 
gengur, uns framkvæmdir aukast aftur.

Skógræktarmálunum er nú komið i það horf, að óþarfi virðist að hafa 
þar sjerstakan forstjóra. Er þvi gert ráð fyrir að leggja niður það embætti og 
fela forstöðumanni Búnaðarfjelags Islands að hafa yfirumsjón skógræktarmálanna. 
Sanngjarnt myndi, að skógræktarstjóri yrði látinn njóta biðlauna og siðan nokk- 
urs ellistyrks.

Allar þessar tillögur ganga i sparnaðaráttina. Fyrir utan það gagn, sem 
leiða mundi af samþykt þeirra, er þeim mönnum, sem barist hafa móti skipun 
sparnaðarnefndar i efri deild, gefin bending um, að nokkru hefði mótt til vegar 
koma um samfærslu og niðuilagningu embætta á þessu þingi, ef þingmeirihlut- 
inn hefði haft á þvi mikinn áhuga.


